
Agastyadi Munibhih Kritam Ramanatha Stotram

અગસ્ત્યાદિ મુનિભિઃ કૃતં રામનાથસ્તોત્રમ્

અગસ્ત્ય ઉવાચ ।
આદિદેવ મહાદેવ વિશ્વેશ્વર શિવાવ્યય ।
રામનાથામ્બિકાનાથ પ્રસીદ વૃષ ભધ્વજ॥ ૬૧॥
અપરાધસહસ્રં મે ક્ષમસ્વ વિધુશેખર ।
મમાહમિતિ પુત્રાદાવહન્તાં મમ મોચય॥ ૬૨॥
સુતીક્ષ્ણ ઉવાચ ।
ક્ષેત્રાણિ રત્નાનિ ધનાનિ દારા મિત્રાણિ વસ્ત્રાણિ ગવાશ્વપુત્રાઃ ।
નૈવોપકારાય હિ રામનાથ મહ્યં પ્રયચ્છ ત્વમતો વિરક્તિમ્॥ ૬૩॥
વિશ્વામિત્ર ઉવાચ ।
શ્રુતાનિ શાસ્ત્રાણ્યપિ નિષ્ફલાનિ ત્રય્યપ્યધીતા વિફલૈવ નૂનમ્ ।
ત્વયીશ્વરે ચેન્ન ભવેદ્ધિ ભક્તિઃ શ્રીરામનાથે શિવ માનુષસ્ય॥ ૬૪॥
ગાલવ ઉવાચ ।
દાનાનિ યજ્ઞા નિયમાસ્તપાંસિ ગઙ્ગાદિતીર્થેષુ  નિમજ્જનાનિ ।
રામેશ્વરં ત્વાં ન નમન્તિ યે તુ વ્યર્થાનિ તેષામિતિ નિશ્ચયોઽત્ર॥ ૬૫॥
વસિષ્ઠ ઉવાચ ।
કૃત્વાપિ  પાપાન્યખિલાનિ લોકસ્ત્વામેત્ય રામેશ્વર ભક્તિયુક્તઃ ।
નમેત ચેત્તાનિ લયં વ્રજેયુર્યથાન્ધકારો રવિતેજસાઽદ્ધા॥ ૬૬॥
અત્રિરુવાચ ।
દૃષ્ટ્વા તુ રામેશ્વરમેકદાપિ સ્પૃષ્ટ્વા નમસ્કૃત્ય ભવન્તમીશમ્ ।
પુનર્ન ગર્ભં સ નરઃ પ્રયાયાત્કિં  ત્વદ્વયં તે લભતં સ્વરૂપમ્॥ ૬૭॥
અઙ્ગિરા  ઉવાચ ।
યો રામનાથં મનુજો ભવન્તમુપેત્ય બન્ધૂન્પ્રણમન્સ્મરેત ।
સન્તારયેત્તાનપિ સર્વપાપાત્કિમદ્ભુતં તસ્ય કૃતાર્થતાયામ્॥ ૬૮॥

ગૌતમ ઉવાચ ।
શ્રીરામનાથેશ્વર ગૂઢમેતદ્રહસ્યભૂતં પરમં વિશોકમ્ ।
ત્વત્પાદમૂલં ભજતાં નૃણાં યે સેવાં પ્રકુર્વન્તિ હિ તેઽપિ ધન્યાઃ॥ ૬૯॥
શતાનન્દ ઉવાચ ।
વેદાન્તવિજ્ઞાનરહસ્યવિદ્ભિર્વિજ્ઞેયમેતદ્ધિ   મુમુક્ષુભિસ્તુ ।
શાસ્ત્રાણિ સર્વાણિ વિહાય દેવ ત્વત્સેવનં યદ્રઘુવીરનાથ॥ ૧.૪૯.૭૦॥
ભૃગુરુવાચ ।
રામનાથ તવ પાદપઙ્કજં દ્વન્દ્વચિન્તનવિધૂતકલ્મષઃ ।
નિર્ભયં વ્રજતિ સત્સુખાદ્વયં સુપ્રભં ત્વથ અમોઘચિદ્ઘનમ્॥ ૭૧॥
કુત્સ ઉવાચ ।
રામનાથ તવ પાદસેવનં ભોગમોક્ષવરદં નૃણાં સદા ।
રૌરવાદિનરકપ્રણાશનં કઃ પુમાન્ન ભજતે રસગ્રહઃ॥ ૭૨॥
કાશ્યપ ઉવાચ ।
રામનાથ તવ પાદસેવિનાં કિં  વ્રતૈરુત તપોભિરધ્વરૈઃ ।
વેદશાસ્ત્રજપચિન્તયા ચ કિં  સ્વર્ગસિન્ધુપયસાપિ કિં  ફલમ્॥ ૭૩॥
શ્રીરામનાથ ત્વમાગત્ય શીઘ્રં મમોત્ક્રાન્તિકાલે ભવાન્યા ચ સાકમ્ ।
માં પ્રાપય સ્વાત્મપાદારવિન્દં વિશોકં વિમોહં સુખં ચિત્સ્વરૂપમ્॥ ૭૪॥
ઇતિ શ્રીસ્કન્દપુરાણે બ્રહ્મખણ્ડે સેતુખણ્ડે એકોનપઞ્ચાશ-
ત્તમાધ્યાયાન્તર્ગતં અગસ્ત્યાદિમુનિભિઃ કૃતં રામનાથસ્તોત્રં
સમાપ્તમ્ ।
સ્કન્દપુરાણ । બ્રહ્મખણ્ડ । સેતુલ્ખણ્ડ । અધ્યાય ૪૯/૬૧-૭૪॥

